
LS Speaker Om Birla-i BRICS
Parliamentary Forum tenzüktsüogo

North Korea aser South Korea na
tensa tamajungba kümer lir

NCD-i NSCN/FRGN tetuyubatem magizüker; tashiyim mamshitsülaCM Rio-i Amit Shah den ajurutep
New Delhi, October 26, 2026
(Agencies): Nagaland Chief
Minister Neiphiu Rio-i Union
Home Minister Amit Shah den
ajurutepa Frontier Nagaland
Territorial Authority (FNTA)
maparen nung yaritepba atema
pelaba metetdaktsüogo.

Tenati Protected Area Permit
(PAP) regime aser Nagaland
indang tongtipang onüktem
lemsatep ta CM Rio-i ashi.

FNTA ajanga Nagaland kübok
eastern districts nem tashi tuluba
aser terenlok agütsütsü meranger.

Eastern Nagaland Peoples'
Organisa t ion  (ENPO)-i
eastern  distr ict  t rok Mon,
Tuensang, Kiphire, Longleng,
Noklak aser Shamator atema
administrative arrangement
balaka meshia aru.

Protected Area Permit
inyakyim ajanga Nagaland-i
bendangertem aruba mita
repranger. Iba ajanga Nagaland
asoshi tourism, foreign visitor
access aser international visitors
movement nung tetsükdaktsü
ajurur.

(Abelen nungi) Nzanbemo Khuvung, Chizokho Vero, Seyiekietuo Keretsü, Sentiyanger Imchen, Vishü
Rita Krocha, Vincent Belho aser Reyivolu Rhakho.

Dimapur, October 26, 2026
(TYO): Nagaland Chief
Secretary Sentiyanger Imchen-i
October 26, 2026 nü Kohima
Press Club (KPC) 25th Silver
Jubilee souvenir sayatsüogo.

Tanü Chief Secretary indang
Conference Hall nung
Sentiyanger-i "Traversing 25
Years of Storytelling: Inspiring

the Future" nüngo kaket sayatsü.
Iba sentong nung KPC

President Vishü Rita Krocha, Vice
President Vincent Belho, General
Secretary Seyiekietuo Keretsü,
Joint Secretary Nzanbemo
Khuvung, Treasurer Reyivolu
Rhakho, aser Souvenir
Committee member Chizokho
Vero nunger aden.

Iba mapang Chief Secretary
Sentiyanger aser KPC teshimtet
teloki modern journalism dak
sendakba tongtipang onüktem
benoka lemsatep.

January 20 nü KPC 25 buba
benjungmung aser Northeast
Media Conclave alidang Chief
Minister Dr. Neiphiu Rio souvenir
indang cover sayaja liasü.

Chief Secretary Sentiyanger-i KPC Silver Jubilee Souvenir sayatsü

Dimapur, October 26, 2026
(TYO): NSCN/FRGN ajanga
bangzüng pezü renemba süoki ia
bilemer aser parnoki tetuyuba
agütsüba magizüker ta Naga
Council Dimapur (NCD)-i
metetdaktsüogo.

Tesüiba nunga Khristantem
akhümtsübua tetuyuba balala
agüja aruogo, saka tashiyim agi
tamangba yimsü inyakyim
benoktsü makok. Iba ya pei
tangatetba aser temulungtetba agi
dang inyaktsüba mapa ka lir.
Sentep agiba mapang
shishilembar aikati peii
mulungteta dokantem shibanger
aser iba ajanga tamangba aser kati
ka akhümtsübuba ya tashiyim agi
masü saka tangatettep ajanga
inyakba sayur ta NCD-i ashi.

NCD-i Dimapur district nung
Nagaland Liquor Total Prohibition
Act, 1989 atema yakbang ser
inyaka arur. Iba onük atema
kanga junga bushitepa aruba
sülen public aser civil society
organizations nem bushitetba
osangtem lemsatepogo. Arogo
aser NLTP Act mapa inyakba
department ajanga osang
meputep agütsür aser iba asoshi
public-i ochishia reprangdangtsü

nüngdaker ta NCD-isa
metetdaktsü.

Nagaland police-i drug
shibelenertem anema zero-
tolerance mapa inyaka arudar
aser külen village councils o
colony ketdangsürtemi tenük
yoka arur. Drugs anema
raratsüba ya külem mapa ka lir
aser tetuyuba agütsüba dang
masü mapa shitak inyaktsü
nüngdaker ta NCD-isa ashi.

Talisa non-local
shishilembartem dang mapa
anentsü tetuyuba agütsüba
khukhua aitsür. Iba ama tetuyuba
ajanga chichiba India sensotem
temeten dak kongshir aser külemi
aliba, kasa jenjang nung benshiba
aser kati ka akhümtsübutepba
tangatetbatem agiener. Talisa iba
ajanga linük kübok tesem balala
nung Naga kaketshir aser lanur
meyirjang aika asoshi lendong
bentsür arutsü akok ta NCD-isa
metetdaktsü.

Mizoram nung küm aika kati
ka yaritepba aser amalitep ayuba
ajanga local entrepreneurship
ainba tatishitsü tajung sayur.

Local shishilembartem
mainba ya non-local
shishilembartem dak tenük yoka

inyakba agi mekoktettsü, saka
Naga Political Groups (NPGs) 37
akümba atema süoki ia
bilemtsüla. Kechiyong item
teloktemi timtem agütsüba
osangtem lir aser iba ajanga local
enterprise alenbanger aser
rongsenketzüng aintsüba nung
timtem agütsür. Iba jagi Naga
lanur aikati state toktsür oa mapa
inyaktsüsa akümer aser parnok
kibongtem mesür ta NCD-isa
metetdaktsü.

Ozüng amertemi NSCN/
FRGN sangdong atema ken o
benoktsüla aser kija mesüra
shishilembabaren shingaia
timtem mangutsüsa mesüra
toktsür maotsüsa mapa inyaktsü
ayongzüker ta NCD-isa ashi.

Iba benjung mongpu nung
tashiyim agi sen meshirtem,
timtem agütsürtem mesüra tanga
tashi shinga nem-a Dimapur
nung aliba sensotem nem timtem
magütsüdaktsütsü. Anungji
timtem agütsüba mesüra
amokmerenba lira 8729875697,
9436004066, 9612121111,
9856854925, 9862588719,
9862056203 nung osang
agütsütsü metetdaktsür ta NCD-
isa ashi.

Dimapur, October 26, 2026
(TYO): 173 Battalion CRPF,
Dimapur-i Sports Authority of
India den yaritepa 'Half Marathon
2026' ayonga agiba atema traffic
tetuyuba kar agütsüogo.

Iba sentong ya October 28,
2026 anepdang 5:30 ako nung
Agri Expo 4th Mile nungi
tenzüktsü aser Central Jail, Naga
united village, NH29 by pass
(Nuiland-Shouba), Patkai bridge,
Dimapur tsütsü NH29 highway
leni aoba sülen Agri Expo
Junction nung tembangtsü.

Iba sentong agidang garitemi
runners achijilen lenmang nung
senzütsü aser maximum speed 30
km/h dang asütsü. Iba lenmang
nung gari ajateta aotsü aser

Dimapur, October 26, 2026
(TYO): Nagaland nungi Rajya
Sabha MP S. Phangnon Konyak-
i New Delhi nung 12th BRICS
Parliamentary Forum 2026 nung
denogo.

Iba Forum ya Lok Sabha
Speaker Om Birla-i tenzüktsü
aser linük 21 nungi parliamentary
delegations arua shilem agir.

Iba sentong ya "Fostering
Parliaments for People-Centric
Development" omen nung
ajemdaker agir aser BRICS
member countries 11 aser
partner countries 10 nungi
teshimtet teloktem arua adener.

Tanü MP Phangnon-i
tanabuba plenary session
"Harnessing Parliaments for

anentsü memelar ta Dy.
Commissioner of Police (Crime)/
PRO, Dimapur-i sangdong ka
nung metetdaktsüogo.

Iba marathon asemba
lenmang nung School bus aser
emergency services dak alaka
gari tulutem senzütsü memelar ta
Dimapur Police-isa
metetdaktsüogo.

Iba mapang Dimapur aser
Kohima tsüngda senzüba garitem
asoshi Patkai Bridge aser NH29
four lane (near first gate
Chumoukedima) starting point
tsüngda 'one lane' dang akümtsü.
Iba lenmang nung traffic
personnel-i garitem mapang
lemsar senzüdaktsütsü ta
Dimapur Police-isa ashi.

Dimapur, October 26, 2026
(TYO): October 23, 2026 nü
Deobarnü dokantem melapoktsü
aser shishilembabaren anentsü
tetuyuba agütsüba atema
tebilemtsü abener. Nagaland
nung sobaliba aser tamangba
yimsü tangatetbatem den putepa
iba onük ya olemtep, kati kati
akhümtsübua aser ozüng kübok
jembia angatetteptsüla ta
Nagaland Pradesh Congress
Committee (Minority
Department)-i metetdaktsüogo.

Nagaland nung Khristan
inyakyim aser Deobarnü tekülem,
anisüngzükba aser kibongtem
ajurutepa akangshitepba
akhümtsübur. Anungji
shishilembartem aser dokan
kiburtemi Nagaland nung tamang
aser inyaksangshi
akhümtsübutsü mepishir.
Minority Department-i amaliteper
aser shishilembartem dang
tangatetba tajung nung aser
Khristantem tangatetba
akhümtsübua Deobarnü
shibangtsü ayongzüker ta
sangdong ka nung ashi.

Iba tetuyuba ajanga
shishilembartem aser dokan
kiburtem nem tebilemtsü khuret

aser tetsübu tia ka agütsür alitsü
akok anungji Nagaland sorkar
aser bangdak ketdangpurtemi iba
tetuyuba ya jangjateptsü
ayongzüker ta NPCC Minority
Department-isa metetdaktsüogo.

Pei tepok atema inyakba dak
kongshiba mapa ajak ozüngi
melatsüla, tim asütsüla aser
inyakyim shitak lateta
inyaktsüla. Nagaland nung küm
aika India sensotem aser oshi agi
tangar nübo memenepertemi
lokti aser rongsenketzüng nung
shilem agia arur.  Parnok
akhümtsübutsüla aser tebilemtsü
onüktem lira tashiyim mesüra
amokmeren mesüra parnok
züngdokba agi masü saka
olemtep ajanga aser ozüngi
melaba ama inyaktsüla ta
parnokisa shisem.

Lokti lennirtem,
shishilembartem, civil society
aser senso ajaki yimjung nung
alitsü, mepetmesü adoktsüsa o
mejembitsü aser Khristan
tangatetba akhümtsübua, tepok
mesüba maparen kümzüka aser
külemi liyonga aruba akangshitsü
atema lenmang bushiteptsü
ayongzüker ta Minority
Department-isa ashi.

NPCC Minority Department-i ayongzüker

Half Marathon 2026 atema traffic tetuyuba agütsür

Promoting Human-Centric
Innovation in Artificial
Intelligence and Digital
Technologies" nung shilem agia
liasü.

Iba session nung parliaments
ajanga human-centric innovation
ajungkettsü aser technologies
amshitsü nung temulung agüja
tesayubatem agüja liasü.

MP Phangnon-i 12th BRICS Parliamentary Forum 2026 nung aden

Dimapur, Mongputeni/
October 26 (TYO): Anogo
ana atema Seed the Future
Entrepreneur (STFE)
Programme Training Nagaland
nung October 26 nü tenzüka
liasü. Atal Innovation Mission
(AIM), NITI Aayog-i yaria
Dassault Systèmes La
Fondation-i ayongzüka senotsü
teyari agütsüba iba national-level
sentong ya Nagaland nung
Samagra Shiksha Nagaland,
Department of School Education
den longjemer Lend a Hand India
(LAHI)-i benoka inyakdar.

Sentong nung o jembiba
mapang Joint Mission Director,
Samagra Shiksha Nagaland Dr
Chumbeni Kikon-i, sentong nung
shilem agiba school, tesayur,
kaketshir aser technical college
intern tem dang tesüiba
mapangtem nungi inyaka aruba
inyakyim dak dang
merangloktsü, pei meketa aliba
tesem aser inyakyimtem kanga

junga asadanga atatsü aser local
tebilemtsütem bentettsü atema
inyaktsü ayongzük.

Anogoshia inyakyim nungi
tatishitsü bener arua jembiba
mapang lai, kidang kinungertemi
ki mapa nung tetsükdaktsü
ajangshiba mesüra aluyimertemi
aluyimba aser aluroba mapang
tetsükdaktsü balala ajangshiba
ajanga inyakyim tasen benoktsü
atema ajungmesotsü akok, ta
ashi.

Training lapokba sentong ya
Officer, Lend a Hand India
(LAHI) Chinglensana
Khangenbam lenisüba nung agi.

Nagaland kübok school ter
iba sentong nung shilem agidar.
School tem rongnung GHSS
Singrijan, GHS Toluvi, PM Shri
GHS Naharbari, PM Shri GHS
Kiruphema, GHSS Jotsoma, PM
Shri Jawahar Navodaya
Vidyalaya, Kohima, Livingstone
Foundation International, St. Paul
School, Phesama, Nazareth

School, Pfutsero, aser Hollotoli
School, Dimapur nunger
densema lir.

Sentong nungsa Directorate of
Technical Education kübok
Government Polytechnic Kohima,
Government Polytechnic
Seithekema-C, aser Government
Polytechnic Tsünazho nungi
interns temia shilem agidar.

Technical session nung
shisalen sayurji Arundhati
Jadhav, ATL Programme Lead,
Lend A Hand India lir.
Mezüngbuba anogo design
thinking, competition guidelines,
3DEXPERIENCE platform
orientation aser hands-on 3D
design practice dak sendakba
nung tangazükba agütsüogo.

Tanabuba anogo student
project development &
mentoring, XDesign platform
hands-on practice, internship
programme planning aser
implementation dak rangloker
agitsü.

Seed the Future Entrepreneur (STFE) programme training tenzükogo
Dimapur, Mongputeni/
October 26 (TYO):
Directorate of Geology &
Mining-i, Dibuia Coal Block,
Mokokchung, Nagaland nung
Detailed Exploration atema
tender jaokogo.

Tender documents tejangja
October 27 nü anepdang 11 ako
nungi tenzüka November 27 nü

nikongtsütsü 5 ako tashi nung
www.nagalandtenders.gov.in
aser www.nagaland.gov.in
website tem nung reprangtettsü
mesüra download sütettsü.

A m e n d m e n t s /
temetongshitsü kar danga
adokra temalen shisema aliba
website tem nung
metetdaktsütsü.

Directorate of Geology & Mining-i tender jaoker

Dimapur, Mongputeni/
October 26 (TYO): Nagaland
nung mayimjemi aliba nüburtem
ayimjema inyaktsü aser
Aadhaar enrolment coverage
tajungba kümdaktsütsü
nükjidong nung UIDAI
Regional Office, Guwahati aser
District Administration, Wokha
na longjemer Wokha district
nung Special Aadhaar Vahan
Drive ka tenzükogo.

Aadhaar nung telongjunga
mezüngoksemi aliba district tem
dak rangloker iba sentong ya
ayongzüka agidar.

Sentong kübok Aadhaar
Vahan ya Wokha district kübok
tesem balala semdanga

senzütsü, aser iba ajanga tanur
tain ajak nem Aadhaar
enrolment facility tapet
agütsütsü. Maneni iba sentong
ya kinük nung aliba nüburtem
nem service agütsütsü nükjidong
nung tenzükogo, aser iba ajanga
Aadhaar enrolment service ya
parnok kishizüng tonga bener
otsütsü.

Ketdangsürtemi nüburtem
dang iba maongka ya takok tashi
agitsü ayongzükogo, koba
Nagaland kübok tanga district
tem nunga benoka inyaktsü.

Guardian aser kaketshirtem
dang Mandatory Biometric
Update (MBU) ya arishi küm 5
nungi 15 tsüngda nungbo

tembanga inyaktsü lepshia
metetdaktsüogo.

Ketdangsürtemisa arishi
küm 5 nungi 7 aser 15 nungi 17
tsüngda biometric data update
mesütetra tang benoka aliba
temzüng ozüng dak ajemdaker
Aadhaar number deactivate
sütsütsü akok ta tekümdangtsü
metetdaktsüogo.

Updated biometrics ya
school admissions, entrance
examinations, scholarships,
DBT schemes, APPAR ID,
aser tanga Aadhaar dak
sendakba authentication
inyakyim atema Aadhaar kecha
tetsükdaktsü makai amshitsü
asoshi kanga tongtibang lir.

Wokha nung Special Aadhaar Vahan Drive ka tenzükogo

Dimapur, Mongputeni/
October 26 (TYO): East
Dimapur Town Council
(EDTC)-i sangdong ka ajanga,
EDTC kübok inyaksangshia
aliba business establishments
ajak aser talisa hotel, pharmacy,
petrol pump, bakery aser street
food vendor tem dang
Deobarnü 12:00 ako sülenbo
shishilemba tenzüktsü
metetdaktsüogo.

EDTC tawabangba kübok
aliba tesemtem nung nüburtem
kümzüka toktsütsü, health aser
merekmeju atema Town
Council nem nongloka tokja lir
asünung, nüburtem anisüngzüka
toktsütsü atema tenüngdakba
service aser anogo shia
tenüngdakbatem peria
agütsütsüji kanga tongtibang ta
bilemer.

East Dimapur Town Council
(EDTC)-i agütsüba Trade

Licence bena aliba business
establishment tem ajak EDTC
tazüokba kübok aliba tesemtem
nung shishilembatettsü.
Temzüng ozüng dak ajemdaker
kija aser lokti tentet kechaia
tetsükdaktsü mesüra minprong
mesüi inyaksangshitsütettsü.

Iba dak sendakba nung kila/
lokti ajak dang East Dimapur
Town Council kübok temalen
shisema aliba establishment tem
nem tetuyuba mesüra
tenokdangba kecha magütsütsü
atema  EDTC-i mepeshia
metetdaktsüogo.

East Dimapur Town
Council-isa ajak dang,
tenüngdakba service tem aser
talisa healthcare, chiyongtsü,
totzü aser tanga tenüngdakba
oset balala nüburtem nem kecha
tetsükdaktsü makai agütsütsü
asoshi teka amteper inyaktsü
mepeshia metetdaktsüogo.

East Dimapur Town Council-i metetdaktsür

Dimapur, Mongputeni/
October 26 (TYO): District
Industries Centre (DIC),
Peren-i ayongzüka October 26
nü Town Hall, Peren nung
Startups aser Entrepreneurship
dak sendakba nung awareness
sentong ka agiogo.

Entrepreneurship dak
sendakba nung tangazükba
agütsütsü, entrepreneur
akümtsü tejangraba alirtem
shishilemba balala bushiteta
aotsü ajungmesotsü aser sorkar
scheme balala agidaktsütsü
nükjidong nung iba sentong
ayongzükogo.

Iba sentong ya Raising and
Accelerating MSME
Performance (RAMP)
initiative, DIC Peren kübok
Project Associate lenisüba nung
agi.

Sentong nung lokti pela
agizükba o jembiba mapang
General Manager, DIC Peren,
Kughato Sema-i,
rongesenketzüng terenlok aser
mapa adokdaktsütsü atema
startups aser entrepreneurship
ya kanga tongtibang lir, ta ashi.

Paisa, iba sentong ayongzüka
agiba nükjidong aser district

nung rongsenketzüng terenlok
aser entrepreneurship
ajungkettsü atema department
nükla metetdaktsü.

Kasa mapang nung
Functional Manager, DIC
Peren, Namzilung Pamai-i,
sorkar-i entrepreneurs tem nem
parnok business balala
amenoktsü atema senotsü teyar
aser scheme balala agütsüba
indang metetdaktsü.

Tanga session ka nung
Functional Manager, DIC
Peren, Teizung Zeliang-i,
entrepreneurship nung len sayur
ya koda tongtibang iba indang
jembiba aser entrepreneurship
inyakyim balala ajanga
shishilemba balala tenzüktsüba,
renloka aotsüba aser atsülanga
aotsüba indang lemsatep.

Ajak senteper Peren jila
kübok kiyong balala nungi
nisung 25-i iba sentong nung
shilem agia liasü. Startup
maongkatem indang tangzükba
tali agütsütsü, mapa inyaktsü
ajungmesotsü aser district nung
local business ecosystem
akangshitsü nükjidong nung iba
awareness sentong ya
ayongzüka agiogo.

DIC Peren-i ayongzüka awareness sentong ka agiogo

Administrative Training Institute (ATI), Nagaland, adser Baptist College, Kohima, na longjemer
"Voice from the Village: A Community Grievance, Possible Solutions and Needs Assessment
Survey" omen nung ajemdaker yimtsüng asem semogo. Parnoki  Niuland district nung H.
Hotovi, Kohima district nung Thekrejuma aser Tuensang district nung Holongba yimtsüngtem
semdanga liasü. Noksa nung ketdangsürtem aser kaketshirtem tangokba angur.

http://www.nagalandtenders.gov.in

October 26, 2026 nü Lucknow Airport nung Congress lenirtemi Lok Sabha nung opposition
lenir, Rahul Gandhi agizükba sülen tangokba noksa nung angur.

October 28 nü Cyclone Arnab agi
Andhra tzüyimkümlen kongshitsü

October 26, 2026 nü Parliament House, New Delhi nung BRICS 12buba Parliamentary Forum
senden nung Lok Sabha Speaker, Om Birla-i jembidang tangokba noksa nung angur.

FORM NO. 14
[See Regulation 33(2)]

OFFICE OF THE RECOVERY OFFICER - I/II
DEBTS RECOVERY TRIBUNAL GUWAHATI

Suwarna Bhawan, House No. 12, New Town Path, Near Hanuman Mandir, G.S. Road, Ulubari, Guwahati-
781007 (Assam)

DEMAND NOTICE
NOTICE UNDER SECTIONS 25 TO 28 OF THE RECOVERY OF DEBTS & BANKRUPTCY ACT,

1993 AND RULE 2 OF SECOND SCHEDULE TO THE INCOME TAX ACT, 1961.
RC/165/2024

HDFC BANK LIMITED
Versus

MESSERS A AND B ENTERPRISES
To,
(CD 1) Messers AAnd B Enterprises
A Proprietorship Firm, Represented By Its Proprietor, Mr Kethobo Savi, I.O.C. Road, NH-29, Minister Hill,
Kohima, Nagaland 797001.
(CD 2) Mr Kethobo Savi
Son Of Nopitso Savi, Resident Of Zakhama Village, Kohima, Nagaland 797001.
OA/397/2022 dak sendakba nung DEBTS RECOVERY TRIBUNAL GUWAHATI nung Presiding Officer-i
tuyuba nung ajemdaker Recovery Certificate nung aliba ama Rs.2137504.47 (Rupees Twenty One Lakhs
Thirty Seven Thousands Five Hundred Four And Paise Forty Seven Only) den pendentellite aser 01/09/
2022 nungi tenzüka sentsüh mouma tashi future interest @ 18% Compound Interest Monthly aser costs Rs.107255
(Rupees One Lakh Seven Thousand Two Hundred Fifty Five Only) na (Jointly and severally/Fully/Limited)
anema lir.

2. Osangkaket nung iba osang anguba sülen anogo 15 tsüngda tekalen shia aliba senji agüjang ta nü dang tuyur,
mesüra Recovery of Debts Due to Banks and Financial Institutions Act, 1993 aser Rules nung ajemdaker sentsüh
alangzüktsü atema inyaktsü. 3. Taruba ken o mangadangdang affidavit ka nung nü kiojen sangdongang ta nü
dang tuyur. 4. Maneni ken o angadangtsü atema tsünglanglen sign süa alir matsüngdangi 03.11.2026 anogo
nung anepdang 10:30 ako tashi nung arung ta nü dang tuyur. 5. Temelan shia aliba sen dak alia nai item ya-a
agütsütsüsa akümtsü: (a) Iba certificate/execution proceedings indang notice agütsüba mapang nungi tenzüka
interests. (b) Iba notice, warrants aser sentsüh alangzüktsü atema inyaksangshidang indokba costs, charges
aser sen teindokba ajak.
Iba anogo 11.08.2026 nung tsünglanglen kü meyongnem den iba Tribunal seal agütsür.

Sd/- Recovery Officer II, Debts Recovery Tribunal Guwahati

New Delhi,  Mongputeni/
October 26 (Agencies):
Hombarnü Lok Sabha Speaker,
Om Birla-i Parliament House
Complex nung 12buba BRICS
Parliamentary Forum senden
tenzüktsüogo.

Iba sentong nung jembidang
pai BRICS züngsemtem aser
partner linüktem dang
sensotem taküm jenjang
tajungba kümdaktsütsü atema
külem nükjidongtem atangji
atalokdaktsütsü atema inyaktsü
ayongzük.

Iba sentong nung Ato
kilonser Narendra Modi-ia
BRICS linüktem nungi aliba
parliamentary züngsemtem den

shisa lemsatepa liasü.
Lok Sabha Speaker Birla-i,

nüburtem tiyongtsü südaktsüba
terenlok tejakleni aotsü,
linüktem amalitep tashi taitba
akümtsü aser Global South
atema tongti asalentongtem
yanglutsü atema Parliaments-i
tongtibang shilem agitettsü, ta
ashi.

Paisa, New Delhi nung Ato
kilonser Modi mendenbuba ser
BRICS senden amenba sülen
lenirtemi külem sangdong
agizükba ya tongtibang alizüng
ka lir, aser tang itemji atangji
mapa küma inyaktsüji
tayongzükba lir, ta ashi.

Anogo ananü Parliamentary

forum ya "Strengthening
Parliaments for People-Centric
Development" omen nung
ajemdaker agir.

Birla-i, alima tesem balala
nung mangatettep,  rara,
rongsenkettzüng tashimaitba,
kiralongra aser climate change
ya tongtibang tebilemtsü
onüktem lir,  aser itemji
koktettsü atema longjemer ken
o jembia asalentong yanglua
inyaktsüji kanga tongtibang, ta
ashi.

Kasa sentong nung Rajya
Sabha Deputy Chairman
Harivansh-ia o jembia liasü aser
Lok Sabha Secretary-General-
i lokti pelaa agizükba o jembi.

LS Speaker Om Birla-i BRICS Parliamentary Forum tenzüktsüogo
New Delhi, Mongputeni/
October 26 (Agencies): Bay
of Bengal nung Cyclone Arnab
yipru ano tesashiba kümogo
aser Bodhbarnü iba yipru yagi
Andhra Pradesh aser Yanam
tzüyimkümlen kongshitsü, ta
India Meteorological
Department (IMD)-i
metetdaktsü.

IMD-i, iba yipru ya east-
central aser west-central Bay
of Bengal tsütsüleni odar aser
Bodhbarnü anüngdang
matongdang Andhra Pradesh
kübok Bapatla aser
Visakhapatnam tsüngda süitsü,
ta metetdaktsü.

Tang iba yipru ya
Visakhapatnam nungi kilometer
650 aser Kakinada nungi
kilometer 730 shi pilar lir, aser
yipru agi tzüyimküm atongba
mapang nung mopungji ghonda
ka nung kilometer 115-125
nungi kilometer 140 tashi kera
aontsü, ta IMD-i metetdaktsü.

Iba yipru süitsü anogo ana
dang lia Andhra Pradesh aser
kidanger state Odisha nung
ketdangsertemi tzüyimkümlen
aliba tesemtem nungi nisung
aienshidaktsü tenzükogo.

Talisa tzüyimkümlen aliba
district tem nung tzünglu sashia
arutsü, tzüyim nung tzüsem tulu
alitsü aser ali nemzüka aliba

tesemtem nung tzümetsüngtsüa
akok.

Bengali oshi nung Arnab
tetezü molutzüyim (ocean) lir.
Iba nüngja ya Bangladesh-i
regional tropical cyclone naming
list kübok agüja liasü.

Hombar nikongdang nungi
tenzüka Andhra Pradesh nung
ketdangsertemi tzüyimkümlen
aliba nisung 570,000
aienshidaktsüba maparen
tenzükogo.

Chief Minister N.
Chandrababu Naidu-i NDRF
team 10 aser SDRF team 11
lemzüktsüogo aser  district
ketdangsertemi control rooms
amenokba den relief camps
amenokogo.

Odisha nunga state sorkari
ali nemzüka aliba tesemtem
nung alirtem aser anentsüh
lendong bulua atalokba
tesemtem nungi nisung
aienshidaktsü tenzükogo.

Odisha Chief Minister
Mohan Charan Majhi-i
ODRAF team 60, NDRF team
17 aser Fire Services team 225
lemzüktsüogo aser October 27-
28 anogotem nung district
pongu nung school aser college
ajak shibangtsü tuyuogo.

IMD-i angopurtem danga
Bay of Bengal-i angopui maotsü
metetdaktsüogo.

New Delhi, October 26
(Agencies): Tan hopta Atlanta
nung G20 ministerial senden
aliba mapang nung Quad
foreign minister tem-a jurila
senden amentsü.

Taküm Quad senden ya
tanabenbuba amener asütsü,
kechiyong May ita nunga India
nung Quad senden mena liasü.

Taruba ita Manila nung
Quad lenirtem senden amentsü
jelia Quad Foreign Minister temi
tongtibang onüktem asadangtsü.

External Affairs Minister S
Jaishankar Atlanta-i oa G20
aser Quad foreign minister tem
senden nung adentsü, ta
Ministry of External Affairs-i

sangdong ka ajanga
metetdaktsü. October 30-31
anogotem nung US secretary of
state Marco Rubio leniba nung
item senden amentsü.

Quad lenirtem sendenji
Manila nung November 16 nü
amentsüa akok, aser iba
sendenji küm ana tsüngda tang
mezüng Quad lenirtem senden
asütsü.

India-US tesendaktep
anokshiba ajanga yaküm India-
i iba senden mayongzüki liasü.

Manila aser China na
tsüngda tzüyim dak sendakba
nung mangatettep adoka lia
Manila nung Quad senden
amentsü.

New Delhi, October 26
(Agencies): Rajasthan, Uttar
Pradesh, Haryana, Punjab aser
Chhattisgarh state tem nung
India nunger sen taila yanglua
prokshiba ken o
bushisüngdangba nung
ajemdaker Rajasthan Police-i
'Operation Notflix' kübok nisung
trok puogo, ta ketdangsertemi
metetdaktsü.

Web series 'Farzi' reprangba
ajanga sen taila yanglutsü atema
parnok ajungshia liasü, iba sülen
parnoki sen taila adoktsü atema
sentong yanglu, ta police-i
bushitetogo.

Parnoki online platforms
amshia digital files renem aser
sen taila menüngtsü atema
specialised paper angu.

September 29 nü Dungarpur
Police-i Rajasthan nung aliba
Mada school ground nung
Bhavesh Khatik aser Nayan

Joshi na apuba mapang nungi
bushisüngdang tenzüka liasü.
Police-i tena ket nungjagi sen
taila 4,95,500 apu.

Tena dang asüngdangyaba
ajanga iba telok nung tanüngba
züngsemtem aser state balala
nung network aser tesendaktep
jangja.

Dungarpur Superintendent
of Police Manish Kumar-i, iba
ken o nung tai tonglokja alir
tongti Ravi Kumar bo jena
oadok aser pai mapang shia
tesem melenshiba den külemi
pa indang mobile number-a
melenshia jenshia senzü, ta
metetdaktsü.

Ajisüaka tatemsa police-i pa
Punjab nung aliba Ludhiana
railway station nung lia puogo.

Haryana kübok Ambala
nung alir Anand Rajput-i web
series 'Farzi' reprangba sülen
sen taila adoktsü atema pai

tama apiteta liasü, ta police-i
bushitetogo.

Bushisüngdangertemisa, sen
taila yanglutsü atema Photoshop
aser YouTube amshiba links-a
ngutetogo, ta police-i
metetdaktsü.

Kasa ken o dak sendakba
nung police-i Uttar Pradesh
kübok Kanpur yimti nung
Mohammed Arif puogo. 'Ankit
Paper Seller' ta ajaba Telegram
channel ka ajanga sen taila
menüngtsü atema pai paper
nguteta liasü.

Ano sen 500 note dak
sendakba digital file agütsüsang,
Tarun Malekar-a Chhattisgarh
kübok Durg nung puogo, ta
police-i metetdaktsü.

Police-i maneni iba ken o
bushisüngdangdar aser kasa
ken o nung tanüngba
nisungtema jangjatsü
merangdar.

Rajasthan Police-i sen taila yanglur nisung 6 puogoG20 aser Quad senden nung S Jaishankar adentsü

Chiyongtsü tokshitoklem masütsüla

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Joko, taküm küm a benjong mapang aruogo, anungji
tang nungibo anogo shia kiyir benjong ajurutsü
aser ano tetsüngda nung asü-ama benjonga

ajurutsü aser ano memenui Khristmas aser küm tasen
benjong ajurutsü. Item, benjong ajak nung tejaokertem
asoshi benjong kibur, yimpoksürtemi parnoki akokba
chiyongtsü tajungtiba peria renemtsütsü. Atangji, nisung
aikati benjong nungbo pei akaba yari masü saka
makayonga tejaokertem jangratema chiyongdaktsütsü
bilema apusema asüyonga renemtsür. Iba tangatetbaji
junger, ajisüaka aiben benjong agütsürtemi pei dak
malangba chiyongtsü tajung tapu aika renema
chiyongdaktsütsü merang dang, taküm piyong sentsü
nung aotsüsa mebilemdangi inyaker, aji jungjunga khen
bilemdangtsüla aser ano külen, tejaokertemia chiyongtsü
dang chiyongtsü maja, peii mechimatsüsa auso sünga
enoker mechima endoker. Iba jagi asenok dak
metokmeperi aser mangatet tuluka sayur aser yaritsü
melen akoksatsür. Aji oda, talisa, tang ama kiyir benjong
nung dena senzüdang, tesem aika nung nisungtemi
chiyongtsü mechima endokbaji tapayutsüka angur aser
itemji angudang, alima tesem aika nung anogo nung khen
tebok sünga chiyongtsüa mangurtem aser chiyongtsü
maka aonung yaseta tebok tazüng mejangertem
bilemteter. Benjong asünungji, chiyongtsü tajung tapu
balala langbang sünga toktsür aser peisasa pei chinüba
enoktsüsa sademsadema toktsür. Ajisüaka, benjong nung
adenertemi metettsüba kaji, langbang nung aliba
chiyongtsüji ajak enoker mechima endokyonga kecha
masü ta masü, saka pei  bang aser pei tebok meteta pei
chishi dang enoker tokshitoklem masütsübaji kanga
tongtibang lir. Atangji, benjong langbang nung yutsüba
ajakji aikati chidangner, ajia tim, anungji chidangnüba
chiyongtsü tapu ajakji pei chishi tilala enoktsü
mamatsüla.  Ibaji dang masü saka tongtibang kaji,
benjong langbang nung yutsüba chiyongtsü ajakji
enoktsüla ta masü saka chiyongtsü tapu aijka süra nai
chinüba chiyongtsütem rongnung kidang tetibo machiba
chiyongtsü dang shimteta enokra, aji agia nü auso topur
ajungtsü aser tokshitoklem nungi kümzüktsü. Kodanga
aenoki memetetba chiyongtsü meinoktsüla, saka
chidangnüra chiyongtsü anganertem dang asüngdanger
enokra, aji agia chiyongtsü tokshitoklem nungi
kümzüktsü. Nisung taküm nung kanga apayua
amshitsüba tapu ana lir, kaji mapang aser tangabaji
chiyongtsü, kechiyong mapangji asenoki meyanglutet
aser chiyongtsü medeni asenok taküm melitet. Ajisüaka,
asenok aikati aiben chiyongtsü yabo shingaia kecha
meinyak ser parnoksasa angati arua asenok nem agütsür
amai bilemer. Ibayongji, asenoki aluyimer akhümtsübutsü
melen mezüngmeshir aser asenokia aluyimba nung
temulung agütsütsü melen, aluyimtsüba mapa nung
temulung magütsür. Aji oda, asenoki chiyongtsü agi sen
melentsü bilemer masü saka sen agiang chiyongtsü
melentsü bilemer. Iba ama tangatetba aliba jagi asenok
ya teimbaka chiyongtsü züsenteter masü saka sen bushir
dang kümogo. Ajisüaka alima nung aluyimer melira
chiyongtsü mangutsü aser chiyongtsü mekara, asen ki
sünga sen bendena yur aya agi asütsü. Ibaji kodang
asenoki angatetdir, asenoki aluyimer akhümtsübutsü,
kechiyong asenok auso nung enokba chi aser aon ajakji
kari alu nung meranga inyakba nungi aruba lir. Aji oda,
chi anem shia asenoki aluyimertem tenüng asangtsüla
aser asenokia alu ayimtsü jagratsüla. Idangji dang
asenoki chiyongtsü jenjang tali tajungba metettsü aser
idangjibo asenoki asen su nungi chijang ka
endoktsübajia apayutsü.

AO LAISHIBA NUNG BETHESDA AWATSÜNG
KODASER SAMAH?

~ T. Meren Paul, Kohima

(Yashi adok nungi...)
English Laishiba tejen The Geneva Bible 1560 edition nung

Bethefda ta par mapang amshiba spelling nung angur saka John
Wycliffe Bible nungbo Bethsaida ta angur aser kesaji Douay bible
nungjia Bethsaida ta angur. The Webster Bible nung Bethesda ta
angur. Rotherham's Emphasized Bible aser Jerusalem Bible nung
Bethzatha ta angur saka The Inclusive Bible nung bo Bethesda ta
ngur. The Holy Bible Literal Standard Version nungji Bethesda ta
ngur. The New English Bible nungji Bethesda ta zülua angur. Living
Bible nungjia Bethesda ta zülua lir. Legacy Standard Bible nungjioa
Bethesda ta zülua lir. Refreshed American Standard Version nungjia
Bethesda ta zülua lir. The Holy Bible World English Bible Ecumenical
Edition nungjia Bethesda ta zülua angur. The Holman Christian
Standard Bible nungjia Bethesda ta zülua lir. The Message, The Bible
in Contemporary English nungjia Bethesda ta zülua angur. The Holy
Bible Westminster Study Edition nungjia Bethesda ta zülua angur.
New Living Translation Bible nunjia Bethesda ta zülua angur. New
American Standard Bible nungjia Bethesda ta zülua angur. Amplified
Bible nungjia Bethesda ta zülua angur. Holy Bible God's Word
Translation nungjia Bethesda ta zülua angur, iba laishiba ya Rev. Dr.
Billy Graham ia tazüngtsü junger ta kuli aguja lirh. The Revised
English bible nungjia Bethesda ta zülua angur. The New American
Bible nungjia Bethesda ta zülua angur. Free on the Inside Bible
nungjia Bethesda ta zülua angur. The Voice Reader Bible nungjia
Bethesda ta zülua angur.The Holy Bible Modern English Version
nungjia Bethesda ta zülua angur. The Holy Orthodox Bible, New
Testament Based on the Patriarchal & Majority Texts nungjia Bethesda
ta zülua angur. New International Version (NIV) mezüng adokba
Version dem nung Bethzatha ta adok saka 2010 sülen adokba version
nungbo parnoki Bethzatha ji Bethesda ta melenshir adoker. Revised
Standard Version, Good News Bible aser Laishiba kar nung maneni
Bethzatha ta adoktaki. Laishiba version palala nung Yirusalem san
süngkumbonganasa aliba awatsüng tenüng palala asem tashi-
Bethesda, Bethzatha aser Bethsaida ta Version palala nungji angur,
saka Bethesda ta ji laishiba timba nung angur. Bethsaida ta laishiba
version karh nung angur. Bethsaida ya Yirusalem nung masü
Yirusalem anüolentiplen tur Galil tzüyim tzükum nung aliba angopur
yim ka kong nungi Yisu nütsüngdem Peter aser Yohan nunger adok,
ibai Yirusalem nungi lenmang mile 125 jihkashi turlir anungji
Yirusalem süngkum telung nung aliba awatsüng den aiteptsüsa kecha
madoker.

Bethzatha ya Yirusalem yimti atsü alema tokoer temalenaliba
tzüpokdak tila ka koba nungi tzü pokteter yima aluba agi Yirusalem
san süngkumbong anasa Bethesda awatsüng mesemtet ta ashir. Israel
nunger archaeologist demi Bethesda awatsüng ya ali agi nungbanga
rembanger aliba nguteta tutetogo anungji Yisui kum 38 yareta
shirangsang aneptsüba otsü aser tesemji shidak ta jangjar. Bethesda
awatsüng nguteta jangjaba jagi südi, NIV laishiba nung parnoki
mezüng 1974 nung adokdang Bethzatha ta zülua amshi aruba tu
2010 nungibo melenshia Bethesda ta adokba angur.Saka asenokbo
mezüng yongi shidak Bethesda awatsüng ta zülua aliba tutangari tai
ah ta ser endoka adokba tenüng Bethzatha ji 2008 nungi melena
zülutsü tenzükba tang tashi yamaji amshia arudagi. Osangtajung Ken
No. 62 nung Bethel dangi meyepdi ta adenba ama asenok Bethesda
dangi meyepdi ta mulungtetdi.

Ni Theologian mesüakah nisungdemi pulua sabua amshiba English
bible version palala 45 nung reprangdangoko aser Internet nungiah
meranga bushitsüngdang agir meteta alitsü aser ajak ajangzüktsü
asoshi ibai Osang Kaket nung zülutsür. Tazünger ajak Trüngremi
moajangma.



Tenüng Asangba Kongki Ka
T.Ken 150: 1-6

Laishiba nung ken kaket Tenüngsang Kenji
lir aser ken züluri tatem tenüng asangba aser
tekülem indang asenoki metettsü Tsüngremi
aginer ta tatsü agi jangjatsür. Khristan tamangji
ken atenba aser tetushi agütsüba tamang lir.
Asenok akaba ama tanga tammangba yimsü
nung tenüng asangba aser ken atenba mali,
kechiaser asenok mulungjang nung asenok
Kibuba ken kar. Ken züluri iba ken nung
tasüngdangba kar langzür.

Asenoki asangbaji shiba? "Kibuba sangang"
(t.1) - arogo masü, sayutsüngir masü saka
Kibuba. Asenok tebilemtsüji asenoki aiben
Kibuba mangur. Asenoki Tsüngrem nungi
sempet anguba mesüra manguba repranger.
Asenoki ashir, "Kechiba Kibubai ya meinyak,
mesüra kechiba ibai balaka inyak?" Asenoki Pa
shidakba mangur. Asenoki sempetji atema
tagütsür dangi odi. Asenoki temoatsüji atema
moatsüsang dangi odi. Asenoki Kibuba sangdi.
"Teti Kibuba nung pelaang; tanabena ni shiti,
pelaang!" (Filipi 4:4).

Asenoki Pa kong asangtsü? "Pa temeshidak
Tsüngrem sangang, anüng ali tsüngda nung Pa
ain asoshi tenüng sangang" (t.1). Koda
jangratemtsü teloktep ka. Kodang asenoki tenla
kidang Tsüngrem tenüng sangdir, ibai kotak
nung tenyartemi tenüng asangba ama lir.
Tekülemdak mesüra kechi nungsa asenok lidir,
asenoki Tsüngrem tenüng sangdi.

Kechiba asenoki Pa tenüng asangtsüla? "Pa
tashi tulu mapa asoshi Pa sangang: Pa kanga
uluba asoshi Pa sangang" (t.2). Pa kechi aser
Pai kechi inyak iba asoshi asenoki Pa tenüng
asanger. Asenoki Pa koda asangtsü? Jangzü ola
agi, tzürang kongki aser tawaba kongki agi, asem
atemba agi, tsüngsangba agi, lisü aser jemji
kongki agi Pa sangang. Ken züluri ashir, "Kongki
ajak bendenang. Nai akok tashi kongki
bendenang aser asenoki Kibuba sangdi". Kari
ibaji maginür, saka asenok dang Pa ola tulu agi
külemtsü ozüng agütsü.

Tanü yimya ajaki Kibuba tenüng asanger saka
nüburi Pa amadoker. Ne sasa ken 150 nung
tenüng asangba indang asüngdangang aser ken
züluri langzüba shisadangang. Nai aika nung
tenüng asangtsü kar. Pa tenüng asangba ajanga
Tsüngrem mulungjang nung tepela bener
arujang.

Afghanistan nung tang mezüng Christian TV channel tenzüker
October 26, 2026:
Afghanistan nung tang mezüng
Afghan Christian television
channel 'Mozhda TV' tenzüka
October 24 nungi broadcast asü
tenzükogo.

Iba channel tenzükba
sentong nungji Arogo nung
lenirtem, mission partners aser
Afghan nunger tamangertem
kar dena liasü.

Iba satellite channel ajanga
Afghanistan nung oshi balala
nung Khristan sentongtem
yoktsü.

Iba channel tenzükba
sentong nung o jembirtemi, küm
aika sarasadema aruba den
külemi mission organizations
aser Afghan nunger Khristan
lenirtem longjemer inyakba
ajanga iba maparen takok
nguogo, ta metetdaktsü.

Afghanistan nung küm aika
Khristan sentongtem broadcast
süa liasü, ajisüaka Khristan
temeja channel bo maliasü.

Sentong ayongzükertemi
ashiba agi, Mozhda TV ya
Afghan Khristan channel ka ama
'live' sentong yokba mezüngbuba
television channel asütsü.

Afghanistan Bible Society
nung executive director, Shoaib
Ebadi-i, "Tanü mezüng putiotsü
asütsüsa Afghan Christian
satellite channel mezüngbuba
Afghanistan aser alima tesem
balala nung broadcast asütsü,"
ta metetdaktsü.

Iba channel tenzükba sülen
Mozhda TV executive director,
Masoud Ghorbani-i Tsüngrem
O jembi. Pai Mark 6:34 nung
ajemdaker sayutsüngia liasü.
Iba Lai nung Yisui lokti ngua
parnok dang aria meim,
kechiyong parnokji sannüker
maliba santem ama liasü.

Ghorbani-i lokti dang, nenoki
Afghanistan dak ranglokdang
kechi angur, aser Yisuia kechi
ngula?, ta asüngdanga liasü.

Paisa, Afghan nungertem
küm jenti timtema aruogo,
kibong züngsemtem pilar,
reshikangshi lir, tetsürtem
anema inyaker, tetsütemi pei
chirnurtem atema tarutsü tia
mangur aser lanurtem aika
tejashi nung lir, ta metetdaktsü.

Paisa, linük atema timtem
tulutibaji timtem balala
ajangshiba masütsüa akok, saka
chichiba sannüker memetetba
lir, ta ashi.

Paisa, tangbo Afgahn nunger
aikati Khrista osangtajung
angashitsü atema maongka
angutsü, ta metetdaktsü.

Yohan 10:11 nung ajemdaker
pai, "Yisu Khrista ya
Afghanistan nunger atema
sannüker tajung lir," ta
metetdaktsü.

Ghorbani-isa, "Iba channel
ajanga nisung tapu aika
ayimjemtsüa akok. Tang
mezüng shirnoki iba channel
reprangdarar asenoki memetet.

Taliban züngsemtemia repranga
alitsüa akok. Asenoki parnok
atema sarasademtsütsüla," ta
ashi. "Nisung ajak ket nung
amai television aser satellite dish
lir" ta pai ashi.

Tamalen Finnish oshi nung
interview ka nung jembidang
Ghorbani aser producer Mikael
Tunér nati satellite television
shimba lemsatepa liasü.

2021 küm Afghanistan nung
Taliban sorkar aruba sülen iba
linük nungi missionary tem ajak
amai meindoka liasü aser
Khristan kakettem nokdanga
liasü. Iba dak alia mapang shia
internet-a nokdang.

"Nisung ajak ket nung
television aser satellite dish lir.
Taliban-i linük azüoktsüa akok
saka parnoki satellites bo
mazüoktettsü," ta Ghorbani-i
ashi.

Persian oshi nung Christian
channel SAT-7 PARS nung
tamalen küm 20 jungnüa
inyaksang technical specialist
Mikael Tunér-i, tangbo Afghan
nungertemi pei linük nungi
Khristan sentongtem
reprangtettsü, ta ashi.

Paisa, Taliban telokibo par
linük nung Khristantem mali ta
jembir, ajisüaka underground
Arogotem aika lir aser Khristan
meyirjang aika lir, ta
metetdaktsü.

Iba channel nung
sentongtemji Dari aser Pashto
oshi nung sayar, ajisüaka ano
maneni Hazaragi, Uzbek,
Turkmen aser Baluchi ama
oshitem nunga sentong
yanglutsü tebilemba lir. "Onoki
oshi shia nung sentong karbosa
yanglutsü tebilemba lir, koba
ajanga tereprangertem ajaki pei
oshi nung langkabosa
reprangtettsü," ta Tunér-i ashi.

Iba dak alia tetsürtem

atema-a sentong aika adoktsü
aser item rongnung health
programs densema alitsü, ta
parnoki metetdaktsü.

"Kibubai parnok meimer,
aser iba ya tatembang masü
anungji teimla tesama ta onoki
parnok den lemsatepner," ta
Ghorbani-i ashi.

Taküm March ita nungi par
team-i series tasen aika record
asür. Iba channel lapokba sülen
taoba mapang Kabul nung
missionary inyaker kati tesüiba
küm 50 tsüngda Afghanistan
nung Khrista osangtajung
prokba wadang melenshia aruba
lemsatep.

1970s mapang nung
missionary inyaktsü atema
Kabul-i arusang missionary-i
Afghan nunger oshi 50 shi nung
Tasen Lai nung aliba otsütem
record süa gramophones nung
angadaktsüba lemsatep.

1980s mapang tashi nungbo
parnoki television aser video
player ka tesem balalai bener oa
osangtajung Luk kaket nung
ajemdaker yangluba Yisu film
sayua liasü.

Iba channel tasenba ajanga
Khrista osangtajung agi
yimtsüng ka mesüra ki kar dang
masü saka Afghanistan nung
tesem ajak ayimjemtsü, ta pai
metetdaktsü.

Al Hayat Ministries
tentetsang, Harun Ibrahim-i,
Mozhda TV ajanga
denomination balala nungi
mission organization aika
longjemdaktsüogo, ta
metetdaktsü.

Iba channel lapokba sentong
nungji Farsi aser Dari oshi nung
tekülem sentong agi aser
Mozhda TV team atema
sarasademja liasü.

Mozhda TV ya online ajanga
mozhda.tv nung reprangtettsü.

October 26, 2026: Taoba
hopta Jordan linük nung aliba
Tenla kidang khasetba Khristan
9 nungi parnok ti asüpila
sentong October 25 nü agiogo,
aser iba sentong nungji Jordan
nunger meyirjang aika adenshia
asürtem nem akhüm agüja
mangyimogo.

Asüpila sentongji Karak

nung aliba St George's Greek
Orthodox Arogo Tenla kidang
agi.

Taoba Hokolbarnü nisung
asemi iba Tenla ki amakdang
nisung 40 yirua liasü.

Khristantem tasümang
süngdenji Jordan linük wako agi
alepba sülen Hamoud yimdak
leper nung remtsüogo.

Iba lendong nungi kümzüker
tetsür kati, "Kü taküm tang
tenzüker, kechiyong nia
süadoker lila," ta metetdaktsü.

Ketdangsertemi tang tashi
aibelenertemji bushidar, aser
aibelenertemji linük nung alirtem
asü bendangertemar tang tashi
mejangja.

Asüpila sentong nung

jembidang putir Yuhanna
Hamati-i, "Iba Tenla ki aser
ozüng alema inyakba iba tesem
nungi onoki iba osang ya
sangdonger- onoki temeim,
tesünep aser tamang osang
sangdonger. Onoki alima ajak
den iba osangji lemsateper," ta
ashi.

Ano külen Hombarnü
Jordanian security sepaitemi
sangdong ka ajanga, Karak
nung Tenla ki amakba tatalokba
dak sendakba nung sepaitemi
nisung asem puogo, ta
metetdaktsü.

Jordan Public Security
Directorate-i, Hombarnep
nisung asem ki tejen ka nung
atsüka lia sepaitemi puogo, ta
metetdaktsü.

Nisung asem jagi security
sepaitem dak tama injang
khaloktsü aser parnok tsüngda
khatepdang par asemprong
yiruba sülen parnok
asemprongla apu.

Jordan nung Tenla kidang khasetba Khristan 8 asüpila sentong agi

Jordan nung St. George's Greek Orthodox Arogo Tenla kidang khasetba Khristantem
tasümang apur aoba noksa nung angur.

OLONG PAITEP   # 7690  TELANGZÜBA

OLONG  PAITEP # 7691

AO OSHI ANGAZÜKDAK:
TANÜ ANGAZÜKTSÜBA OJANG

Pangmettsüpet

 (n) o nung aibelenba senchi ( fine for verbal mistake )

* Pangmettsümet nungi jenbua alitsü atema o kümdanga

jembitsüla.

Pangtokpangla

(adv)kecha mima meyui jembiba ( overtly)

* Pangtokpangla nisungi lendong bener arutsür.

Manipur nung Mera Hou Chongba mungogo

NAI-A YA METETTER

LANGTSÜNGLEN :
1. Tenükjang, 2. Luden, 3.
Kioktsü,
5. Lenti, 7. Tajangzük,
11. Teronem, 12. Sempa,
13. Jahaz.

TIPLEN :

1. Telok, 4. Aluru, 6. Ozüng, 8. Emk,

9. Kin, 10. Teti, 12. Süir, 13. Jen,

14. Ola,  16. Talak, 17. Mazük.

TIPLEN

1. Nisung jenti - (5)

4. Tsük rudenba - (5)

6. Temzüng tesashi - (5)

8. S _ _ _ i - (3)

9. Nisung telemsa - (3)

10. Anogoshi - (4)

12. Ajanga aor - (4)

13. Tsük rizüngdak - (3)

14. Tebang nungi adokba - (3)

16. Süngdong tatembangtiba - (5)

17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Majinü - (5)

13. Tzüma nung senzüba - (5)

1 2 3 4 5

6 7

8

9 10 11

12 13

14

16 17

Imphal, October 26, 2026
(Agencies): Manipur nung hill
aser valley nung alirtem tsüngda
tesentaktep tajung sayua Mera
Hou Chongba mungogo.
October 26 nü Kangla Fort aser
Sana Konung (Royal Palace)
nung iba benjung amung.

Iba benjungmung nung
sobaliba külemküja aser
inyakyim balala agia liasü saka
state nung tensa majungba agi
kanga longsolongbena mamung.

Manipur nung chuba
Leishemba Sanajaoba-i anir
Sana Konung nungi Kangla Fort
tashi jaja. Idakji Mera Men
Tongba, Mera Yenkhong Tamba
aser Mera Thaomei Thanba

dena sobaliba külemküja mapa
kar inyaka liasü.

Iba benjung ya State Level
Mera Hou Chongba
Committee-i Manipur sorkar
den külemi Mera Hou Chongba
2026 nung shilem ka ama
ayonga mungogo.

"Mera Hou Chongba ya
sobaliba benjung ka lir aser iba
ajanga Manipur nung hill aser
valley nung alirtem tsüngda teti
tatem makaba tesentaktep
sayur. Iba inyakyim ya Nongda
Lairen Pakhangba mapang
nungi benshia arur aser state
nung yimjung, telongjem aser
azükaru moatsür" ta Leishemba
Sanajaoba-i ashi.

Tanü Manipur tensa
majungba ajanga benjung tulu
ayonga mamungba atema
tebilemtsü abener ta paisa ashi.

Anüngdang agiba session
nung Chief Minister Yumnam
Khemchand Singh, minister
Govindas Konthoujam aser
minister Khuraijam Loken Singh
na den MLA aikati shilem agia
liasü.

Iba benjung amungtsü anogo
ana jakdang hill district balala
nung nisungtem Imphal nung
arua anenzük aser tanü Mera
Hou Chongba ya Manipur nung
alirtem longjema aliba aser
sobaliba sendaktepa aliba
jangjatsüogo.

Imphal, October 26, 2026
(Agencies): Manipur nung
yimjung, teputep aser telongjem
ajungkettsü atema kin 36 prong
adenba luden ka tentettsü ta
Chief Minister Yumnam
Khemchand Singh-i ashi.

Prime Minister Narendra
Modi-i lokti putepa alitsü aser
putepshitsü atema unified
platform ka alitsü junger ta
ashiba sülen CM Khemchand-i
iba osang lemsatep.

Chief Minister's Secretariat

nung kin balala nungi hill chiefs
nem tetushi agütsüba sentong
ka nung Khemchand-i iba ya
ashi.

Imphal nung aliba Palace
Compound nung Hill (Tribal)
Chiefs' Guest House lapokba
sülen iba sentong ayonga agi.
Iba ya Mera Hou Chongba
Festival 2026 nung shilem ka
liasü.

Maharaja Leishemba
Sanajaoba aser MLA ajak den
asüngdangtepba sülen luden

tentettsü ta Chief Minister
Khemchand-isa metetdaktsü.

Paisa nübortem dang iba
sentong nung yariteptsü
mepishia metetdaktsüogo.

Mera Hou Chongba festival
ajanga yimjung aser azükaru
bentsür arutsü imlar aser
nübortem tsüngda tesentaktep
akangshiteptsü ta Khemchand
Singh-isa ashi.

CM Khemchand-isa Anglo-
Manipur War aser Seven Years'
Devastation bilemteta jembi.

Itanagar, October 26, 2026
(Agencies): Centre sorkari
Central Reserve Police Force
(CRPF) indang Rapid Action
Force (RAF) company ana
Arunachal Pradesh-i yokogo.

11,200-megawatt Siang
Upper Multipurpose Project
anema lungkak aitdang tensa
raksaba sülen Centre-i iba
mapa inyak.

Lungkak aitertemi National
Hydroelectric Power
Corporation (NHPC) office
aser Pasighat nung police station
ka nung mi senoktsüba aser
political leaders asem indang ki
raksatsüba sülen sepai talila
mapa lemzüktsüogo.

Union Ministry of Home
Affairs-i Navi Mumbai nungi
Pasighat tashi Indian Air Force
transport aircraft ka nung RAF
companies ana yoktsü tetuyuba

agütsü.
RAF ta asüba ya CRPF

indang specialised anti-riot unit
lir aser parnoki telok tulu
azüoktsü training agia lir.
Timtem aliba tesemtem nung
CRPF units aika mapa lemzükja
lir aser Arunachal Pradesh nung
CRPF battalions ana-asemka
permanent deployment lir.

Nisung telok kati Hokolbar
aonung East Siang district nung
NHPC office aser police station
ka nung mi senoktsü. Parnokisa

state BJP president dena lennir
asem ki raksatsü ta Arunachal
Pradesh Police-i ashi.

Siang, Upper Siang aser East
Siang district tem nung
Hokolbarnü ghonda 12
mokdang tiptema dang agi.
Ajisüaka Pasighat nung
mokdang tembangba sülen
ozüng alema inyaksangshi
tenzük aser ibaji Honibarnep
3:30 ako meta tashi inyak ta
Chief Minister's Office ajanga
metetdaktsü.

Centre-i RAF personnel 250 tashi Arunachal-i yokogo

Manipur nung kin 36 adenba committee ka tentettsü

Chinese motorcycle manufacturer ZXMOTO
founder Zhang Xue-i October 25, 2026 nü

Guinness World Record tasen ka yangluogo.
Mayang Miao autonomous county, Huaihua

nung Zhang Xue-i modified MX450 motorcycle
ka anir tzüma nung 40.74 kilometers tashi

oteta liasü aser iba ajanga "greatest distance
traveled over open water by a modified

motorcycle" otsü yanglutet.

N.Korea aser S.Korea na tensa tamajungba kümer lir

NAGALAND ELECTRICITY REGULATORY COMMISSION (NERC)
NAGALAND: KOHIMA

NOTICE FOR PUBLIC HEARING
Dated Kohima, the th Oct.,'26

No.NERC/TARIFF(SOLAR-TULI)/T-59/2026: As conferred under Section 62 of the
Electricity Act, 2003, the Nagaland Electricity Regulatory Commission, Kohima shall hold
Public Hearing on 10th November 2026 (Tuesday) from 11:00 AM onwards in the Office of
the Nagaland Electricity Regulatory Commission on the proposed Tariff Petition filed by the
M/s. Soleos Energy Limited, Gujurat before the Honorable Commission for determination of
Generation Tariff for proposed 15 MW Solar Power Plant at Tuli, Nagaland.

The Firm had published the summary of the Petition on 08th October 2026 in 2 leading
English daily Local Newspaper inviting suggestions/objections from the concerned stakeholders
to be submitted to the Secretary NERC latest by 30th October 2026.

Sd/-
Er. HEKAVI N AYEMI
Commission Secretary,

Nagaland Electricity Regulatory
Commission (NERC), Kohima.

NAGALAND ELECTRICITY REGULATORY COMMISSION (NERC)
NAGALAND: KOHIMA

NOTICE FOR PUBLIC HEARING
Dated Kohima, the 26th Oct., '26

No.NERC/TARIFF(SOLAR-TULI)/T-59/2026: in exercise of the power conferred under
Section 62 of the Electricity Act, 2003, the Nagaland Electricity Regulatory Commission,
Kohima shall hold Public Hearing on 10th November 2026 (Tuesday) from 11:00 AM
onwards in the Office of the Nagaland Electricity Regulatory Commission on the proposed
Tariff Petition filed by the M/s. Soleos Energy Limited, Gujurat before the Honorable
Commission for determination of Generation Tariff for proposed 15 MW Solar Power Plant
at Tuli, Nagaland.

The Firm had published the summary of the Petition on 08th October 2026 in 2 leading
English daily Local Newspaper inviting suggestions/objections from the concerned stakeholders
to be submitted to the Secretary NERC latest by 30th October 2026.

Sd/-
Er. HEKAVI N AYEMI
Commission Secretary,

Nagaland Electricity Regulatory
Commission (NERC), Kohima.

Amman, Mongputeni/
October 26 (Agencies):
Jordan kübok Karak
governorate nung tenlaki ka
maka nisung ti tepsetba den
aika yirutsüba sülen iba telaki
amakertem bushia arur
security force temi temulung
melemi bilemer asem puogo, ta
state media-i metetdaktsü.

Nisung asem ya Hombarnü
Karak kübok Al-Jadeeda
yimtsüng nung nisung maliba ki
ka nung atsüka lia ngutetogo,
ta  Jordan indang Public
Security Directorate-i ashi.

Parnoki bendanga
agütsütsü memulungi security
force tem amak tenzük,
shirnoki meyiper injang
khaloktsüba sülen parnok
asemprongla yiruja puogo, ta
directorate-isa metetdaktsü.

Jordan sorkar source kati Al
Jazeera dang ashiba agi,
security force tem den
khatepba mapang nisung asem
ya kanga mejungi yirua liasü.

Temulung melemi bilemer
asem rongnung ka bo temang
kanga mejungi lir, ta source yagi
ashi. Sepaitem aser item
nisungtem tsüngda ghonda
asem shi raratepa liasü.

Lendong nung security
personnel tem yiruba osang
kecha mali, aser iba tesem
meita aoba mapang prangbong
aser injangtem ngutetogo, ta

Jordan indang Petra News
Agency-i metetdaktsü.

"Onok rongnung
kiralongrartem melidaktsütsü,"
ta directorate-i ashiba den,
temulung melemi bilemertem
tangutsü kechi tim aji nguogo,
ta pai shisem. Ajisüaka parnok
asem ya kechi telok den
sendaka ali ajibo mejangja.

Hombarnü X nung post ka
ajanga sorkar Communication
Minister Mohammad Momani-
i, mapa takok ngua benoka
inyaktetba atema security force
tem nem tenüngsang agütsüogo.
Momani-ia temulung melemi
bilemer asemprongla yirur aliba
jangjashitsüogo.

Hokolbarnü nisung asemi
Karak nung Hamoud yimtsüng
kübok Greek Orthodox church
ka nung asüpila sentong ka
agia  aliba mapang injang
khalokja nisung ti tepset aser
nisung 40 yiruja liasü, ta Jordan
indang Ministry of Health-i
metetdaktsü. Yirur alir parnok
27 Hombarnüa mozükidang
temang anepalua liasü. Karak
yimti nung Prince Ali Military
Hospital director-i ashiba agi,
yirur a lirtem rongnung ka
surgery agiba sülen temang
kanga mejungi lir.

Karak nung ya Khrista dak
amangertem aika lir, kong linük
nütsüng yongsük 11.5 million
nungi 300,000 shi lidar.

Gimpo, Mongputeni/
October 26 (Agencies):
September ita landmine apokba
dak sendakba nung Seoul-i
osang tai agütsür ta shia
Pyongyang-i UN Security
Council dangi shiti ka yokba
sülen North Korea aser South
Korea na tensa mejungi
kümogo, aser North Korea
indang howitzers tem arrtsü
nung amendaka aliba nguogo.

South Korea nung
observatory ka nungi Reuters
atema tenük kuli agütsür kati
Hombarnü North Korea indang
armoured vehicle asem arrtsü
nung anena yua aliba nguogo.

South Korea indang Yonhap
news agency sangdong ka
ajanga Hombarnü ashiba agi,
gari asem ya  self-propelled 122-
mm howitzer tem lir. Agency
yagisa, item garitem ya aibenbo
nüburtem dang sayua arrtsü
lenir meyoker, ta ashi.

North Korea indang armored
vehicles asem indang barrel ya
south len shir liasü, aser
Demilitarised Zone (DMZ)
telung nung North Korea
nunger sepai 20 nungi 30 shi
atsü atsüa aliba Reuters-isa
metetdaktsüogo.

"Yimya agi North Korea-i
parnok indang self-propelled
artillery tem ya ajaki angutsüsa
mayur," ta Seoul nung
Kyungnam University indang

professor Lim Eul-chul-i ashi.
"Self-propelled artillery tem

asa sayuba ajanga North
Korea-i o ajanga masü saka
mapa agi parnok indang arrtsü
policy tem tashiyim agi benoktsü
tebilemba aliba sayur," ta paisa
shisem.

Iba ajangasa parnoki South
Korea dang arrtsü nung
kümdanga inyakshitsü
tekümdangtsü metetdaktsür, ta
pai ashi.

North Korea state media
KCNA sangdong ka ajanga
ashiba agi, Deobarnü yokba shiti
nung linük indang UN
representative-i ashiba agi,
Seoul-i landmine tatalokba ya
Pyongyang-i arrtsü nung ken o
jen balala yangluba ya military
dak sendakba nung jenjang
agiba ama sayutsü meranger.

Shiti ajangsa North Korea-i,
parnok sovereignty anema
jenjang agira parnoki linük
kümzüka ayutsü atema jenjang
agitsü aser khuret ajak ya South
Korea-i abentsü ta
tekümdangtsü metetdaktsüogo.

South Korea-i taoba hopta
Security Council dangi shiti ka
yokba atema telangzüba agüja
iba shiti yokogo. Shiti nung
South-i ashiba agi, September
12 nü DMZ nung bomb apokba
ya North Korea nunger
sepaitemi rema toktsüba lir koba
Korean War Armistice
Agreement nung aibelenba ka
lir, ta shia lir.

UN Command-i ashiba agi,
line adener North Korea indang
mine ngutetba ya armistice
anema lir.  UN Command yagi
DMZ achaayanger. Ajisüaka
iba taitsüba ya Pyongyang-i
magizük. UN Command-i
Hombarnü ashiba agi, parnoki
military inyakyim ka atema
kecha telangzüba magütsütsü.

South Korea indang
Unification Ministry nungi
otongdar kati ashiba agi, North
Korea indang shiti nung North
Korea tamendakdak maneni
lepshia metetdaktsüogo. Paisa,

arrtsü nung maparen benoka
inyakba ya jangjashitsütsü
takhangba agütsüogo.

Ajisüaka ministry-i armoured
vehicle tem arrtsü nung
amendaka aliba dak sendakba
nung kecha telangzüba
magütsü. Arrtsü nung
mangatettep adoker aliba
bentettsü asoshi North Korea
den sensak asemtsü atema
Seoul-i benokdangogo.

North Korea-i yokba shiti
nungsa, North Korea nunger
sepaitem dak injang khaloktsüba
atema South Korea aitsüogo
aser ashiba agi, iba ya UN
Charter nung aibelen ka lir, koba
ajanga tanga state ka territorial
integrity anema tashiyim
amshitsü mesüra amokmerentsü
memelar.

Seoul-i ashiba agi, North
Korea nunger sepaitemi
military demarcation line
(MDL) adena kodang aitdir
parnok meyipa odaktsütsü
atema tekümdangtsü osang
agütsür aser iba den injanga
khaloktsür.

Kümtem tsüngda North
Korea nunger sepaitemi MDL
anasa lenmang aser atsü
yangluba den mine tem remja
arudar.

Yonhap-isa Deobarnü
sangdong ka ajanga, North
Korea nunger sepaitem
Kaepung county tzüküm nung
drill tem ayongzüka agidar, ta
ashi. Iba tesem ya observatory
nungi km 1.5 shi dang pilar lir.

2015 küma ibala mesükba
lendong ka atalok aser iba
mapang North Korea-i toktsüba
mine tem agi South Korea
nunger sepaitem yiruja liasü.

Iba sülen Seoul-i, DMZ nung
anti-North Korea loudspeaker
broadcast tenzükshi aser iba
ajanga tensa tamajungba aküm.
Iba tatalokba atema sasa
bilemba North Korea-i
lemsatepba sülen high-level
inter-Korean tenangzüktepba
ka yanglu mangatettep
tembanga liasü.

Tenlaki ka amakba sülen
Jordan-i nisung asem puogo

OFFICE OF THE

CHANGTONGYA YIMSEN SENSO MUNGDANG
P.O. & P.S.: CHANGTONGYA - 798613

MOKOKCHUNG :: NAGALAND

FELICITATION

Sd/-
Mr. I. Shilu Jamir
President, CYSM

Sd/-
Mr. C. Moatemsu Longkumer

General Secretary, CYSM

On the Induction of Smt. Sara S. Jamir into the Indian
Administrative Service

The Changtongya Yimsen Senso Mungdang (CYSM)
extends its heartfelt congratulations to Smt. Sara S. Jamir,
wife of Shri N Temjenmeren, on her appointment to the Indian
Administrative Service (IAS), Nagaland Cadre, from the Select
List of 2025, as notified by the Government of India on 23 October
2026.

This distinguished achievement is a moment of immense
pride for her family, the Changtongya Yimsen community, and
Nagaland as a whole. Her elevation to this prestigious service
reflects a significant milestone in her public-service journey and
brings honour to the community she represents.

CYSM wishes Smt. Jamir every success as she undertakes
the responsibilities and challenges of the IAS. May she serve
with integrity, wisdom, compassion, and dedication, and make
a meaningful contribution to public administration and the welfare
of the people.

With warm congratulations and best wishes.

"Nü mapa ajanga nü tangatetba sayuang."
B I L E M D A N G A N G

2buba Pangolin Cup 2026 Meluri nung tenzükogo

Mon-i Peren kokteta  Dr.T.Ao Trophy
final asayatsü maongka ngutetogo

Dimapur,  Mongputeni/
October 26 (TYO): 2buba
Pangolin Cup 2026 October 26
nü Meluri Local Ground nung
tenzükogo. Aremshiruru aser
talisa pangolin kümzüka aser
wazüka ayutsü atema
nüburtem nem tangazükba
agütsütsü nükjidong nung iba
asayamung ayongzüka asayar.

Iba asayamung ya Meluri
Range Sports Association
(MRSA), Wildlife Trust of
India  (WTI) aser tanga
partner  tem longjemer
ayongzüka asayadar.

Sentong nung MRSA tir
Sathosie Nyuwi-i lokti pela
agizükba o jembi aser WTI
nungi Chingrisoror Rumthao-i
Pangolin Cup 2026  ayongzüka
asayaba nükjidong metetdakja
liasü.

Sentong nung o jembiba
mapang ADC Meluri, Shelly
Katiry, NCS-i, aremshiruru
aser süngtolitong liromedema
ayutsü aser  arem shiruru
wazüka ayutsü koda
tongtibang iba indang

lemsatep. Paisa, Pangolin Cup
ya asaya den külem
environmental awareness
agütsütsü asoshi sabang tajung
ka kümdaktsütsüla ta ashi.
Paisa, Meluri District nung iba
sentong ayongzüka agiba
atema asayamung
ayongertem dang kanga
pelaba lemsatep.

Sentong nungsa SDPO
Meluri,  Dr.  T.  Desela
Sangtam, NPS-i,  iba
asayamung ya football asaya
tetoktepba ka dang masü saka
iba ajanga aremshiruru aser
pangolin kümzüka ayutsü asoshi
nüburtem longjemdaktsür, ta
ashi. Lai asayar tem dang
yimyayimpong tajung benshia
asayatsü,  kati ka
akhümtsübuteptsü aser
akoktsüba dak dang merangloki
sportsmanship tanüla benoka
asayatsü ajungshi.

Maneni Siechutho Katiry,
Wildlife Warden, Kiphire-i,
pangolin sama aoba süoki ia
bilemba lemsatepba den ajaki
longjemer iba shiruru wazüka

ayutsü atema inyaktsü
nüngdakba lemsatep.

Football asaya den
medemdanga pai pangolin
kümzüka ayutsü atema
teamwork, discipline aser ajaki
khuret abentsü nüngdaker, ta
ashi.

Sentong nung ano Joint
Director, WTI Sunil Kyarong
aser Pochury Hoho General
Secretary Sierhosie Kajiri
natia o tatsütsü jembia liasü.

Sentong nung Meluri Area
Public Organisation (MAPO)-
i sobaliba sentong ka saya aser
Lingling-i ken tajung ka aten.
Meluri Village Baptist Church
Pastor Rev. Muluote Nyuwi-i
Tsüngrem temaotsü
meshizüka sarasadem aser
WTI nungi Monesh Tomar-i
tepela o jembia liasü.

Asayamung lapokba
sentong ya asayar tem
tenangzüktepba agiba sülen
tembanga liasü. Taküm iba
asayamung nung mezüngbuba
asaya Royals FC aser Knight
Riders Club na asaya liasü.

Mongputeni/October 26,
2026 (Agencies): Asian
Champions Trophy hockey
tournament Mogolbarnü
tenzüktsü. Asayamung nung
India team mezüngbuba asaya
Bangladesh den asayatsü. Küm
17 sülen tang mezüngbuba iba
asayamung ya Punjab nung
asayatsü lir.

Küm aika Punjab nungi India
nunger hockey asayar aika
atokogo aser tanga team nung
asayar tesadangbo Punjab
nungi lir. Ajisüaka iba state nung
tatemsa 2009 küm international
hockey asayamung (Gold Cup)
ka ayongzüka asayaogo.

Küm aika ata lir India
captain Harmanpreet Singh,
Jugraj Singh, Jarmanpreet
Singh, Rajinder Singh, Hardik
Singh, Sukhjeet Singh, Dilpreet
Singh aser Mandeep Singh
nunger ajak parnok state nung
kinunger aser medemertem
matsüngda asayatsü asoshi
maongka ngutetogo.

Ajisüaka Manpreet Singh bo

training mapang temola yiruba
sülen masayatettsü. Pa play-
maker Vivek Sagar Prasad-i
melenogo.

India team ya iba
asayamung defending
champions aser asayamung
nung asayaba team tem
rongnung parnok world rankings
(No.8) nung temaba jenjang
nung lir. India team-i iba
asayamung ya 2011, 2016, 2018,
2023 aser 2024 küm kokogo.

India team mezüngbuba
asaya Bangladesh den
asayatsü, shirnoki Pakistan
melenogo. Parnok tanabuba
asaya China den October 29,
Japan den October 30,
Malaysia den November 1 aser
Korea den November 2 nü
asayatsü.

League stage nung temaba
jenjang nung tembangba team
pezü semifinal-i aitsü. Semifinal
aser final ya Mohali nung
November 4 aser 5 nü asayatsü.

Aichi-Nagoya Asian Games
nung gold medal anguba team

nung asayartem timba India
squad nung züngoksema lir.

Goalkeeper Krishan
Bahadur Pathak-i Mohith HS
melenogo aser defender
Amandeep Lakra aser mid-
fielder Aditya Lalage nata team
nung züngoksemogo.

Pakistan masayaba mapang
iba asayamung nung India asoshi
akoktsü tasaktiba team ji
Malaysia asütsü, shirnoki taoba
mapanga nunga India team nem
timtem agütsüogo.

Mezüngbuba anogo ano
Malaysia aser China na aser
Korea o Japan na asayatsü.

India Squad
Goalkeepers: Suraj Karkera,

Krishan Bahadur Pathak
Defenders: Sanjay,

Harmanpreet Singh (captain),
Amit Rohidas, Jugraj Singh,
Jarmanpreet Singh, Amandeep
Lakra

Midfielders: Rajinder Singh,
Aditya Arjun Lalage, Nilakanta
Sharma, Hardik Singh, Vivek
Sagar Prasad.

Mokokchung,Mongputeni/
October 25(TYO): Renpu Lu
Sports Complex Ungma
Mokokchung nung Dr.T.Ao
Trophy  tanü nikongdang  5:00
ako nungi tenzüka Mon aser
Peren mezübuba semi final
asayaogo aser iba asaya nung
Mon pur Eshong Konyak-i
minute 30 buba nung goal ka yok
aser Mon takoklen sür
anisüngzükba mapang agi.

Telok ana tanaben ground-i
aita asayaba mapang minute 61
buba nung Peren pur
Rangliakam-i goal ka yoktet
nung telok ana kasasa sür telok
ana kanga dang takok ayima
nungtepa asaya meso saka Mon
pur kanga dang tia ka-a minute
86 buba nung goal ka agütsütet
nung  Mon-i goal 2-1 agi Peren
kokteta  Dr.T.Ao Trophy  final
asayatsü maongka ngutetogo.

Asaya metenzükdang sentong
tatsüka agiba nung tetushi
tejaoker Hon'ble Advisor Science

& Technology Küzholuzo Nienü-
i Nagaland nung Dr.T.Ao Trophy
asayaba ajanga Naga nunger
lanurtem football asaya nung
temelenshi tulu adokba angur
aser ibaji asoshi kangasa pela-a
bilemer ta ashi.

Advisor Azo-isa Naga nunger
asayartemi tang amasa temelung
agüja asaya nungbo kenü
anogobo Naga nunger
asayartemi Naga nunger tenüng
nung National level nung tangaria
akhümtsübutsüsa asayatettsü
nükla angur ta asayartem
ajungmesoa jembi.

Mokokchung Deputy
Commissioner Ajit Kumar Verma
IAS-i tarur pela agizüka jembi
aser Kr.Akok Jamir ajanga ken
tajung ka tena telok ajungmeso aser
Kr.Apen Imsong ketdangsüba
nung sentong agia liasü.

Asüng October 27 nü
nikongdang 5:00 ako nungi
tanabuba semi final Zunheboto
aser Tuensang tsüngda asayatsü

Mongputeni/October 26, 2026
(Agencies): Ishan Kishan tebi
yiruba taneptsü mongui aliba
ajanga New Zealand  den
tasembuba T20 nunga
masayatettsü, ta BCCI-i
Hombarnü metetdaktsüogo.

Taoba hopta mezüngbuba
T20I asayaba mapang
wicketkeeper-batter ya tetsüng
tachichilen tebi tetsü atsüa liasü.
Pa tanabuba asaya nunga masaya
aser asaya nung shilem agitsüsa
taneptsü junga monguteti lir.

BCCI-i ashiba agi, Kishan
tajungba kümdar saka asaya nung
shilem agitsü atema renema mali.

"Ishan Kishan New Zealand
den mezüngbuba T20I asayaba
mapang tetsüng tachichilen tebi
atsüba tajungba kümdar," ta
BCCi-i ashi.  "Pa asaya nung
shilem agitsüsa ano taneptsü junga
monguteti lir aser pa October 27
nü Wellington nung tasembuba
T20I nung masayatettsü. BCCI

Medical Team-i Ishan anepaludar.
Tasembuba T20I nunga Kumar
Kushagra maneni squad nung
alitsü," ta kasa sangdong ajanga
metetdaktsü.

Kishan masayatettsüsa
akümba ajanga arishi küm 15 tain
Vaibhav Sooryavanshi asayatsü
asoshi lenmang lapoktsüogo,
ajisüaka pa asayatsü masayatsü
mejangja.

India-isa uncapped
wicketkeeper-batter Kumar
Kushagra Kishan melena anir
aruogo. BCCI-isa Kushagra ya
tasembuba asaya atema squad
nung alitsü ta jangjashitsüogo.

T20I pongu asayatsü aliba
nung India-i anabo kokogo aser
parnok 2-0 agi tejakdang lir.
Tasembuba asaya ya Wellington
nung October 27 nü asayatsü.
Iba asaya ya NZ atema kanga
tongtibang asütsü kechiyong
parnoki iba asaya mekokra India-
i asayamung kokatoktsü.

Asian Champions Trophy Oct 27 nü tenzüktsü

IND vs NZ: Ishan Kishan tesembuba T20I masayatsü

Tanü Renpu Lu Sports Complex Ungma Mokokchung nung Dr.T.Ao
Trophy mezüngbuba semi final Mon aser Peren asayadang
tangokba noksa

